
Die einde van die aardse materie

111 DIE MEESTER: 'Daarom sé Ek vir julle: Wie My
reeds hier, of tog in elk geval aan die ander kant uit
alle mag sal soek, vind en herken en dan bo alles sal
liefhé en sy naaste met alle geduld soos homself, die
sal My kind, dus My seun of My dogter wees! Maar
diegene wat My nie sal soek, nie sal vind, en nie sal
herken nie, en dus ook nie sal liefhé nie, en wat dan
ook vol liefdeloosheid sal wees teenoor sy medemens,
die sal dit ook ewiglik nooit tot My kindskap bring nie!
Want My kinders moet net so volmaak wees soos wat
Ek, hul ware Vader, Self volmaak is!

[2] Die later baie wel moontlik gesuiwerde wéreld-
kinders sal egter geestelike bewoners van die wérelde
wees, en in, met hulle ooreenstemmende gesels-
kappe, verblyf hé waarin hulle gesuiwer word; maar in
die huis van die ewige Vader in die sentrum van die
allerhoogste hemel sal hulle nooit in- en uitgaan soos
wat My ware kinders, wat met My steeds die hele
oneindigheid sal regeer, ewig en ewig sal kan nie.

[3] Hierdie aarde sal na die voorspelde laaste groot
suiwering net soos nou mense en nog mense dra;
maar hierdie toekomstige mense sal baie beter wees
as die huidige, en hulle sal altyd deur My "n lewende
woord hé.

[4] En as die aarde ooit na, vir julle ondenkbare talle
jare al haar gevangenes uitgelewer sal hé, sal sy self in
die ligsee van die son in "n geestelike aarde verander.
Want die heel onderste huls of skil, waarin die
lewende geeste en siele vroeér gewoon het, lyk soos
puimsteen, wat, ofskoon dit geen eintlike lewens-
element meer is nie, tog altyd nog 'n growwe en
verskeurde organiese materie is en geoordeelde
geeste van die allerlaagste soort in homself dra.

[5] Wat moet daar met die substraat (fondament)
gebeur, as al die intelligente lewe hom daaruit vryge-
maak het? Moet dit as 'n min of meer uitgebrande
klomp puimsteen, wat geen enkele verdere
bestemming meer het nie, as volledig dood in die
eindelose ruimte ronddrywe? Of sou dit tog nog iets
moet of kan wees in die sfere van die lewende en op
die mees verskillende maniere voleindigde geeste? Ja,
dit moet iets wees; want niks kan in die eindelose
ruimte, wat ook My ryk en My ewige woonhuis is, as
die algehele dood en sonder enige bestemming érens
bestaan nie! Maar as daar van ‘n bestemming sprake
is, dan is dit baie seker "n geestelike bestemming, wat
ewig duur omdat daar nooit érens "'n materieel-ewige
bestemming kan wees nie.

[6] Alle materie, met betrekking tot ruimte en tyd as 'n
geslote geheel, kan immers maar net 'n tydelike

bestemming hé. As dit egter gedurende 'n bepaalde
periode geheel en al hieraan beantwoord het, en as
daar hiermee, soos met 'n medium, 'n hoér lewens-
doel bereik is, en as die materie, wat vroeér 'n
bruikbare en gesonde houer was vir "n bepaalde doel,
half vergaan en verbrokkel en vol gate en sodoende vir
'n soortgelyke ander doel volledig onbruikbaar is, wat
sou daar dan verder nog van die puimsteen moet
word?

[7] Kyk net na "'n emmer by 'n waterput! Wat gebeur
daarmee nadat hy talle jare lank diens gedoen het by
die waterput? Kan hierdie volledig vergane emmer en
wat vol gate is, nog verder gebruik word by die
waterput? Nee; daarom sal hy weggevat en verbrand
word; daardeur los hy volledig op in rook, lug en 'n
bietjie as, wat na verloop van tyd deur die vogtigheid
van die lug ewe-eens in 'n eenvoudige lugsoort
opgelos word en in die opgeloste lugtoestand eers
weer diens kan doen as ‘n goeie basis van die reéle
geestelike sy. En ook al ontstaan dieselfde
wateremmer nie meer hieruit nie, tog kan daar weer
hoogstens 'n teer en subtiele omhulsel daarvan
gemaak word, wat draer van die lewende water uit My
kan word."

Die materiéle wérelde sal ook in die geestelike
verander word.




